PROJEKT
LIGJ
Nr. ___/2025
PËR DISA SHTESA DHE NDRYSHIME NË LIGJIN NR. 110/2016, 
“PËR FALIMENTIMIN”
Në mbështetje të neneve 78 dhe 83 të Kushtetutës, me propozimin e Këshillit të Ministrave,
KUVENDI I REPUBLIKËS SË SHQIPËRISË
VENDOSI:
Neni 1
Në nenin 3 të ligjit nr. 110/2016, shtohen pikat 33–42 me këtë përmbajtje:

33. “Procedurë e thjeshtuar” është një procedurë e përshpejtuar falimentimi për individët dhe mikro-ndërmarrjet.
34. “Administrator shtetëror i falimentimit” është funksionari publik i autorizuar nga Agjencia Kombëtare e Falimentimit që emërohet në procedura me vlerë të ulët për të garantuar funksionimin efikas.
35. “Ristrukturim parandalues” nënkupton procedurat për parandalimin e falimentimit përmes marrëveshjeve me kreditorët, nën mbikëqyrjen e gjykatës.
36. “Mekanizma paralajmërimi të hershëm” janë instrumente për identifikimin në kohë të vështirësive financiare.
37. “Falimentim ndërkufitar” është procedurë ku debitori ka aktivitete, pasuri ose detyrime në më shumë se një shtet.
38. “Këshilltar ristrukturimi” është person i autorizuar nga Agjencia Kombetare e falimentimit për të asistuar debitorët në hartimin dhe negocimin e planeve të ristrukturimit.
39. “Kornizë e procedurave parandaluese e ristrukturimit” – një grup procedurash të disponueshme për debitorët që përballen me vështirësi financiare, me qëllim shmangien e falimentimit dhe ruajtjen e vazhdimësisë së biznesit.
40. “Shlyerja e borxhit” - çlirimi ligjor i një debitori person fizik nga detyrimet pas një periudhe të caktuar dhe në kushte specifike.
41. “Institucioni i garancisë” – organ publik ose institucioni përgjegjes që siguron pagesën e pretendimeve të punonjësve në rast të falimentimit të punëdhënësit.
42. “Pezullimi i veprimeve të veçanta përmbarimore” – ndalimi i përkohshëm i të drejtave të kreditorëve për të ndjekur veçmas ekzekutimin e pretendimeve të tyre gjatë ristrukturimit.

Neni 2

Pas nenit 7 shtohet neni 7/1 me këtë përmbajtje:
Neni 7/1
 Respektimi i afateve të pagesave në marrëdhëniet tregtare
1. Palët në marrëdhëniet tregtare janë të detyruara të kryejnë pagesat për mallrat dhe shërbimet e marra brenda një afati jo më të gjatë se 30 ditë kalendarike nga data e pranimit të faturës ose marrjes së mallrave/shërbimeve, përveç rasteve kur kontrata parashikon ndryshe dhe kjo zgjatje është e justifikuar në mënyrë objektive, pa qenë e padrejtë për kreditorin.
2. Kur debitori është një autoritet publik, afati maksimal i pagesës nuk mund të kalojë 30 ditë, me përjashtim të rasteve të veçanta të përcaktuara me vendim të Këshillit të Ministrave.
3. Çdo vonesë në pagesë pas kalimit të afateve të përcaktuara në pikat 1 dhe 2 të këtij neni sjell detyrimin e debitorit për të paguar automatikisht interesa ligjore për vonesë, të llogaritura sipas normës bazë të Bankës së Shqipërisë, të shtuar me 8 përqind.
4. Kreditori ka të drejtë të kërkojë, pa paralajmërim paraprak, një kompensim të menjëhershëm në vlerën të paktën 40 euro për çdo pagesë të vonuar, si rimbursim i kostove administrative të mbledhjes së detyrimit.
5. Çdo dispozitë kontraktuale që përjashton ose kufizon të drejtën e kreditorit për interesa për vonesë apo kompensim të kostove, është e pavlefshme.
6. Agjencia Kombëtare e Falimentimit, në bashkëpunim me Ministrinë e Drejtësisë dhe Ministrinë e Financave, mbikëqyr zbatimin e këtij neni në procedurat e falimentimit dhe raporton çdo vit mbi ndikimin e vonesave të pagesave në likuiditetin e bizneseve.

Neni 3
Pas nenit 12 të ligjit, shtohet neni 12/1 me këtë përmbajtje:

Neni 12/1 
Mekanizmat e paralajmërimit të hershëm

1. Drejtoria e Pergjithshme e tatimeve, në bashkëpunim me Bankën e Shqipërisë dhe Agjencine Kombetare te Falimentimit, krijon një platformë paralajmërimi për bizneset në rrezik falimentimi.
2. Këto mekanizma përfshijnë: analiza risku, sinjalizime tatimore, vlerësime të menjëhershme të performancës dhe mundësi referimi për ndihmë teknike.

Neni 4
Ne kreun VI, shtohet  Kreut VI/1 me titull: Korniza parandaluese e ristrukturimit
Pas nenit 84 shtohen nenet: 84/1-84/6 si me poshte:

Neni 84/1 
Qëllimi i procedurës së ristrukturimit parandalues

Procedura e ristrukturimit parandalues për debitorët që përballen me gjendje të mundshme falimentimi, ka synim shmangien e falimentimit formal dhe vazhdimësinë e aktivitetit.

Neni 84/2 
 Aksesimi i procedurës së ristrukturimit parandalues

Debitori mund të nisë vullnetarisht procedurën parandaluese.
Kreditorët ose gjykata mund të kërkojnë hapjen e procedures se falimentimit vetëm me pëlqimin e debitorit.
Procedura e ristrukturimit parandalues është e vlefshme kur falimentimi mund të jetë i mundshëm, jo vetëm kur falimentimi është real.

Neni 84/3 
Pezullimi i veprimeve përmbarimore
Me hapjen e procedurës, gjykata mund të urdhërojë pezullimin e veprimeve përmbarimore për 4 muaj, i zgjatshëm deri në 12 muaj.
Kreditorët me kolateral mund të pezullohen vetëm kur kjo është thelbësore për suksesin e planit të ristrukturimit parandalues.

Neni 84/4 
Plani i ristrukturimit
Debitori, me ose pa ndihmën e një profesionisti ristrukturimi, harton planin e ristrukturimit.
Plani mund të përfshijë riplanifikim borxhesh, falje të pjesshme, riorganizim operativ ose konvertim të borxhit në kapital.
Neni 84/5 
 Votimi dhe konfirmimi
Kreditorët votojnë sipas klasave të ndara (të siguruar/të pasiguruar/punonjës/organe publike).
Plani i ristrukturimit parandalues konfirmohet nëse miratohet nga shumica në çdo klasë.
Gjykata mund të miratojë planin edhe nëse ka klasa kundërshtuese, nëse respektohen parimet e trajtimit të barabartë.

Neni 84/6 
Mbrojtja e punonjësve

Plani i ristrukturimit parandalues nuk mund të parashikojë uljen apo vonesën e pagesave të punonjësve, përveçse nëse ato garantohet nga Institucioni i Garancisë.

Neni 5
Pas nenit 93 shtohet Neni  93/1 
“Shlyerja e borxhit për debitorët e ndershëm
Një debitor person fizik që ka vepruar me ndershmëri ka të drejtë të përfitojë nga shlyerja e plotë e borxheve të mbetura jo më vonë se 3 vjet nga përfundimi i procedurës së falimentimit.
Mospërfitimi nga shlyerja e plotë e borxheve,vlen vetëm në rastet e mashtrimit apo neglizhencës së rëndë të vërtetuar me vendim penal te formws sw prerw.
Neni 6
Pas Kreut VI të ligjit shtohet Kreu VI/1 me këtë përmbajtje:

KREU VI/1 
 Procedura e Thjeshtuar për Persona Fizikë dhe Mikro-Ndërmarrje

Neni 7
Pas nenit 95 shtohen nenet 95/1 deri 95-3:
“Neni 95/1 
 Kriteret për përdorimin e procedurës së thjeshtuar për personat fizikë dhe mikro-ndërmarrjet

1. Procedura e Thjeshtuar për Persona Fizikë dhe Mikro-Ndërmarrje zbatohet për individë dhe mikro-ndërmarrje me xhiro vjetore më pak se 8 milionë lekë.
2. Nuk kërkohet administrator falimentimi privat nëse pasuritë dhe te ardhurat janë deri ne 100 mije lek ne muaj.

Neni 95/2 
 Roli i Administratorit Shtetëror te falimentimit
1. Nëse nuk emërohet administrator privat, gjykata cakton administratorin shtetëror nga lista e mbajtur nga Agjencia Kombwtare e Falimentimit.
2. Pagesa mbulohet nga buxheti i shtetit në formën e shpërblimit mujor te pagws.

Neni 95/3 
 Përmbyllja e procedures se falimentimit

1. Vendimet e falimentimit të thjeshtuar merren brenda 90 ditësh nga data e paraqitjes së kërkesës.
Neni 8 
Pas nenit 96 të ligjit, shtohet neni 96/1 me këtë përmbajtje:

Neni 96/1 
 Procedura e Ristrukturimit Parandalues

1. Debitorët qw parashikojnw se do tw jwnw tw të paaftë për të përmbushur detyrimet brenda 2 muajve mund të nisin njw procedurë për tw arritur njw marrëveshje me kreditorët.
2. Gjykata autorizon pezullimin e përkohshëm të ekzekutimeve për njw periudhw deri nw 4 muaj.
3. Marrëveshjet miratohen nga gjykata pas votimit të shumicës së thjeshtë të kreditorëve të prekur.

Neni 9
Pas kreut VIII shtohet  Kreut VIII/1:

KREU VIII/1
Mbrojtja e punonjësve në rast falimentimi të punëdhënësit
Neni 114/1 
Institucioni i Garancisë
Institucioni pwrgjegjws pwr per urdhwrimin e pagesws eshte  Agjencia Kombwtare e Falimentimit, për të paguar pretendimet e punonjësve në rast falimentimi të punëdhënësit.
Ky institucion mbulon të paktën:
Pagat e papaguara për 3 muajt e fundit para falimentimit;
Pushimet e papërdorura dhe përfitimet nga ndërprerja e marrëdhënies së punës.

Neni 114/2 
 Aplikimi nga punonjësit
Punonjësit duhet të paraqesin kërkesë brenda 6 muajve nga shpallja e falimentimit.
Institucioni i Garancisë jep vendimin dhe kryen pagesën brenda 60 ditëve nga dita qe Gjykata ka vendosur perfundimin e procedures se falimentimit dhe eshte vertetuar qe asetet e mases se falimentimit nuk mbulojne kete pagese.

Neni  114/3 
Zwvendesimi i punonjesit kreditor

Pas pagesës, Institucioni i Garancisë zë vendin e punonjësit në procedurën falimentare për efekt rimbursimi tw pagesws sw bwrw.
Neni 10
Pas nenit 132 shtohet neni 132/1 deri  132/8 me këtë përmbajtje:

Neni 132/1 
 Funksionimi i Administratorëve Shtetërorë

1. Ministria e Drejtësisë krijon një njësi të dedikuar për administratorët shtetërorë brenda AKF.
2. AKF përgatit listën, mbikëqyrjen, disiplinimin dhe trajnimin e tyre.
3. Strukturat financohen nga fondet buxhetore tw Agjencisw Kombwtare tw falimentimit.
Neni 132/2
(Ndalimi i ushtrimit të funksionit të administratorit pas falimentimit të shkaktuar me faj)
1.  Personi që ka ushtruar funksionin e administratorit, anëtarit të këshillit të administrimit ose të mbikëqyrjes, drejtuesit ekzekutiv, si dhe çdo personi tjetër që ka ushtruar në mënyrë faktike funksione vendimmarrëse të administratorit (“administrator de facto”), ndalohet të caktohet, zgjidhet, ushtrojë ose të regjistrohet në cilindo prej këtyre funksioneve, në çfarëdo shoqërie tregtare, për një periudhë pesë (5) vjet nga data e hyrjes në fuqi të një vendimi gjyqësor të formës së prerë, i cili konstaton se ai/ajo, me qëllim (dashje) ose pakujdesi të rëndë, ka shkaktuar ose ka kontribuar në mënyrë thelbësore në gjendjen e falimentimit të shoqërisë.
2.  Ndalimi zbatohet kur gjykata, gjatë ose pas përfundimit të procedurës së falimentimit, konstaton në mënyrë të arsyetuar:
a) shkelje të detyrimeve ligjore ose statutorë për kujdes, besnikëri, parandalimin e thellimit të paaftësisë paguese, ruajtjen e kapitalit, ose detyrimeve të transparencës ndaj kreditorëve; dhe
b) lidhje shkakësore midis sjelljes së pajustifikuar dhe vendosjes në gjendje falimentimi ose rëndimit të saj në dëm të kreditorëve.


Neni 132/3

Fusha e ndalimit

Ndalimi shtrihet mbi:
a) administrator, anëtar i këshillit të administrimit ose të mbikëqyrjes, drejtues ekzekutiv, prokurist me kompetenca të barasvlershme;
b) administrator de facto ose person i tretë që, pa u regjistruar, kontrollon në mënyrë vendimtare vendimmarrjen e shoqërisë;
c) çdo emërim, zgjedhje, riemërim, delegim a ushtrim funksioni, pavarësisht nga forma juridike e shoqërisë.

Neni 132/4
Efektet dhe pavlefshmëria

a) Çdo emërim/zgjedhje gjatë periudhës së ndalimit është i pavlefshëm dhe nuk prodhon efekt juridik;
b) Personi përgjigjet për dëmet e shkaktuara shoqërisë dhe të tretëve nga ushtrimi i paautorizuar i funksionit;
c) Veprimet ndaj të tretëve në mirëbesim mbrohen sipas ligjit, pa cenuar përgjegjësinë e personit të ndaluar.

Neni 132/5
Regjistri i personave të ndaluar
Gjykata që jep vendimin e formës së prerë dërgon menjëherë njoftim në Qendrën Kombëtare të Biznesit (QKB) për regjistrimin e ndalimit në Regjistrin e Ndalimit të Administrimit. QKB publikon dhe përditëson regjistrin; subjektet raportuese janë të detyrueshme të verifikojnë regjistrin përpara regjistrimit të administratorëve/drejtuesve.
Neni 132/6
E drejta e ankimit
Vendimi për ndalimin i nënshtrohet ankimit sipas rregullave të përgjithshme procedurale. Ankimi nuk pezullon regjistrimin në QKB, përveçse kur gjykata urdhëron pezullim.
Neni 132/7
Rihabilitimi i jashtëzakonshëm.

 Brenda periudhës së ndalimit, personi mund të kërkojë në gjykatë heqje të parakohshme të ndalimit vetëm kur:
a) janë shlyer plotësisht detyrimet ndaj kreditorëve të prekur; dhe
b) paraqiten prova të rrethanave lehtësuese të jashtëzakonshme dhe sjellje korrektuese.
Gjykata vendos pas dëgjimit të kreditorëve dhe administratorit të falimentimit.

Neni 132/8
(Detyrimi i njoftimit dhe bashkërendimi ndër‑institucional)
1. Administratori i falimentimit dhe/ose masa e falimentimit kanë detyrimin të inicojnë dhe t’i propozojnë gjykatës, brenda afateve të procedurës, kërkesën për konstatimin e fajit dhe vendosjen e ndalimit sipas nenit 132/1.
2. QKB, pas marrjes së njoftimit nga gjykata, refuzon çdo kërkesë regjistrimi të funksioneve të përcaktuara në nenin 132/1 gjatë periudhës së ndalimit.
3. Moszbatimi i detyrimeve të kësaj dispozite nga organet përgjegjëse përbën shkelje disiplinore dhe administrative, e ndëshkueshme sipas ligjit.

Neni 11
Pas nenit 144 shtohet neni 144/1 me këtë përmbajtje:

Neni 144/1 
 Procedurat e Falimentimit Ndërkufitar

1. Njihen procedurat e hapura në shtetet e tjera ku Bizneset kane qendrat e tyre te interesit.
2. Gjykata shqiptare mund të bashkëpunojë me gjykata të huaja për koordinimin e procedurave paralele në përputhje me nenet 144–144/1.
Neni 12
Këshilli i Ministrave, brenda 6 muajve nga hyrja në fuqi e këtij ligji, nxjerr aktet nënligjore për zbatimin e dispozitave të tij.
Neni 13
Dispozita kalimtare

Brenda 6 muajve nga hyrja në fuqi e këtij ligji, Ministria e Drejtësisë dhe e Financave nxjerr aktet nënligjore për:
Modelin standard të planit të ristrukturimit;
Rregullat për licencimin dhe funksionimin e profesionistëve të ristrukturimit;
Organizimin dhe funksionimin e Institucionit të Garancisë.

Neni 14
Hyrja në fuqi
Ky ligj hyn në fuqi 15 ditë pas botimit në Fletoren Zyrtare.


RELACION 
PER PROJEKT LIGJIN PR NDRYSHIME NE LIGJIN 110/2016 “PER FALIMENTIMIN”

Direktivat dhe Rregulloret e BE-së në fushën e falimentimit dhe per te cilat legjislacioni yne kombëtar në fushën e falimentimit ka nevoje të harmonizohet dhe jane përfshirë në negociatat me BE jane:
1. Rregullorja (BE) 2015/848 Për procedurat e falimentimit (Recast Insolvency Regulation)
2. Direktiva (BE) 2019/1023 “Mbi kornizat parandaluese të ristrukturimit dhe shlyerjen e borxhit për individët”
3. Direktiva 2008/94/EC “Për mbrojtjen e të punësuarve në rast të falimentimit të punëdhënësit”
 4. Rekomandimi i Komisionit Evropian (2014/135/EU) “Mbi një qasje të re ndaj falimentimeve dhe shlyerjes së borxhit”

Legjislacioni kombëtar në fushën e falimentimit  nuk është e plotësisht i harmonizuar, Përafrimi i legjislacionit në fushën e falimentimit është i nevojshëm të fokusohet në
Rregullimin e falimentimeve ndërkufitare,
Ristrukturimin e hershëm dhe falimentimin preventiv,
Mbrojtjen e punonjësve në rast falimentimi të punëdhënësit,
Funksionimin e tregut të brendshëm dhe lirinë e kapitalit.

1. Rregullorja (BE) 2015/848 “Për procedurat e falimentimit (Recast Insolvency Regulation)”
 Qëllimi i kesaj rregullore eshte: Rregullon falimentimet ndërkufitare midis shteteve anëtare të BE-së. 
Permbledhje e  Përmbajtjes se kësaj rregullore është:
Juridiksioni për hapjen e falimentimit (COMI – Center of Main Interest),
Njohja automatike e vendimeve,
Procedura kryesore dhe dytësore e falimentimit,
Regjistrat publikë të falimentimit.
të domosdoshme për t'u përafruar në kuadër të Kapitullit 4 (Liria e Lëvizjes së Kapitalit) dhe Kapitullit 23 (Drejtësia dhe të Drejtat Themelore).

2. Direktiva (BE) 2019/1023 “Mbi kornizat parandaluese të ristrukturimit dhe shlyerjen e borxhit për individët”
 Qëllimi: Siguron mundësinë e ristrukturimit të hershëm për ndërmarrjet në vështirësi financiare, pa hyrë në falimentim formal.
Elementët kryesorë te kesaj direktive jane:
Qasje në procedura të hershme ristrukturuese,
Pezullim i përkohshëm i përmbarimeve,
Shlyerja e borxheve për debitorët e ndershëm brenda 3 viteve,
Mbrojtje të kreditorëve dhe punonjësve gjatë procesit,
Lehtësim për bizneset mikro, të vogla dhe të mesme (SME).
 Shqipëria duhet të krijojë kuadër ligjor për ristrukturim të hershëm, me masa që përfshijnë:
Plan ristrukturimi i miratuar nga kreditorët,
Roli i gjykatës dhe ekspertëve të pavarur,
Rregulla për cram-doën dhe klasifikimin e kreditorëve.

 3. Direktiva 2008/94/EC “Për mbrojtjen e të punësuarve në rast të falimentimit të punëdhënësit”
 Qëllimi: Siguron që punonjësit të mos humbasin të ardhurat e tyre të papaguara nëse punëdhënësi falimenton.
Detyrimet kryesore: qe permban kjo direktive per shtetet anetare jane:
Krijimi i institucioneve garantuese kombëtare,
Pagesa e pagave dhe përfitimeve të prapambetura,
Mbrojtje edhe për punonjësit në marrëdhënie ndërkufitare.
Shqipëria duhet të:
Krijojë një institucion garantues për punonjësit në rast falimentimi të kompanive,
Përcaktojë afatet dhe kufijtë e mbulimit (p.sh. 3 muaj pagë),
Ndërtojë mekanizma administrativë për aplikim dhe kompensim.

 4. Rekomandimi i Komisionit Evropian (2014/135/EU) “Mbi një qasje të re ndaj falimentimeve dhe shlyerjes së borxhit”
 Nuk ka fuqi detyruese, por vendos standarde të mira praktike për:
Procedura të thjeshta për falimentimin e ndërmarrjeve të vogla,
Heqja e barrierave për "second chance",
Modernizimi i administrimit të falimentimit.

II.  Çfarë parashikon projekt ligji me qellim përafrimin?
Shqipëria duhet të ndërmarrë disa masa ligjore, institucionale dhe teknike, për të përafruar legjislacionin kombëtar me legjislacionin e BE-së në fushën e falimentimit:

1. Ndryshimi i Ligjit Nr. 110/2016 “Për falimentimin”  fokusohet në: 
Shtimin e procedurave të ristrukturimit parandalues,
Përcaktimi i afatit dhe kushteve për shlyerjen e borxhit për individët,
Përcaktimi i kompetencës dhe juridiksionit sipas standardeve të BE-së (COMI),
Formalizimi i rolit të administratorëve të falimentimit sipas kritereve evropiane.

2. Krijimi i një “Institucioni Garantues për Punonjësit”
Të organizohet pranë Ministrisë së Financave ose një institucioni të veçantë,
Të përcaktohet skema e financimit, afatet, procedurat e aplikimit dhe kompensimit.

 3. Përafrimi institucional dhe trajnimi i gjyqtarëve/administratorëve
Hartimi i manualeve dhe udhëzimeve për zbatim të standardeve të BE,
Trajnime për gjykatat ekonomike, përmbaruesit dhe administratorët e falimentimit,
Zbatimi i digjitalizimit të procedurave dhe regjistrave të falimentimit.

4. Krijimi i një Regjistri Kombëtar të Falimentimeve të ndërlidhur me rregjistrat Europianë (EIR).
Regjistri duhet të jetë publik, dixhital dhe i përputhshëm me standardet e BE,
Të mundësojë lidhjen në të ardhmen me sistemin e regjistrave evropianë (p.sh. EIR).
Përafrimi i legjislacionit shqiptar me Direktivën 2019/1023, Direktivën 2008/94/EC, dhe Rregulloren 2015/848 është detyrim i Shqipërisë si vend kandidat për anëtarësim në BE, veçanërisht në kontekstin e Kapitullit 23 dhe Kapitullit 4 të negociatave të pranimit.
Zbatimi i këtyre standardeve do të ndihmojë në:
Modernizimin e klimës së biznesit,
Rritjen e mbrojtjes së punonjësve dhe kreditorëve,
Rritjen e besimit të investitorëve dhe kreditorëve ndërkombëtarë.
Projekt ligjiparashikon skualifikimin e administratoreve te personave juridike qe kane shkaktuar falimentimin me faj ose kane kryer vepra penale me Qëllim që të parandalojë emërimin e personave që, me sjellje të fajshme (dashje ose pakujdesi të rëndë), kanë shkaktuar ose rënduar falimentimin e një shoqërie, duke i përjashtuar për 5 vjet nga çdo funksion drejtues në shoqëri tregtare.

Në praktikë, mungesa e një mekanizmi të qartë diskualifikimi mundëson rikthimin e të njëjtëve individë në funksione kyçe, duke rritur rrezikun sistemik dhe kostot për kreditorët, punëmarrësit dhe tregun.

Zgjidhja qe propozohet eshte: Përcaktimi i kritereve materiale (faji i rëndë, lidhja shkakësore), procedurës gjyqësore me garanci (vendim i formës së prerë, e drejtë ankimi), si dhe Regjistri publik i ndalimit pranë QKB për zbatim efektiv dhe verifikim të detyrueshëm.

 Dispozita plotëson rregullat e ligjit për shoqëritë tregtare, duke ofruar një instrument të posaçëm në kontekstin e falimentimit.
· Proporcionaliteti: Afati 5‑vjeçar është i arsyeshëm për të balancuar interesin publik për besueshmërinëe tregut me mundësinë e riintegrimit të individëve, me një mekanizëm rihabilitimi vetëm në rrethana të jashtëzakonshme.
· Zbatueshmëria: Ngritja e një regjistri të thjeshtë elektronik pranë QKB, njoftimi i detyrueshëm nga gjykatat dhe verifikimi para‑regjistrimit nga noteri/QKB e bëjnë dispozitën lehtësisht të zbatueshme.

Më poshtë paraqesim një Tabelë të Përafrimit (Concordance Table) midis legjislacionit të BE-së në fushën e falimentimit dhe ligjit shqiptar nr. 110/2016 “Për falimentimin”, së bashku me ndryshimet e propozuara për përafrim. 
Kjo tabelë është e ndarë sipas standardit që përdoret për raportimet zyrtare të përafrimit ligjor në kuadër të integrimit në BE.

🗂️ TABELË E PËRAFRIMIT
Midis legjislacionit të BE-së dhe legjislacionit shqiptar në fushën e falimentimit
	Akti i BE-së
	Dispozita përkatëse e BE-së
	Dispozita ekzistuese në Ligjin Nr. 110/2016
	Përputhshmëria
	Ndryshimi i propozuar
	Shënime

	Direktiva (BE) 2019/1023
	Neni 4 – Qasja në kornizat parandaluese
	Nuk parashikohet
	❌ Jo e përputhshme
	Shtohet Kreu VI/1 me nenet 84/1 – 84/6
	Krijon procedurë parandaluese për debitorë në vështirësi

	
	Neni 6 – Pezullimi i përmbarimeve
	Nuk rregullohet qartë
	❌ Jo e përputhshme
	Neni 84/3 – Pezullimi deri në 4/12 muaj
	Lejon mbrojtje të përkohshme për planin e ristrukturimit

	
	Neni 7–8 – Plani i ristrukturimit dhe votimi
	Nuk ekziston
	❌ Jo e përputhshme
	Nenit 84/4–84/5 – Plani dhe votimi me shumicë në klasa kreditorësh
	Përfshihet edhe koncepti i “cram-doën”

	
	Neni 10 – Roli i gjykatës
	Rregullohet vetëm në fazë falimentimi
	⚠️ Pjesërisht përputhshëm
	Gjykata konfirmon planin dhe ndihmon në zgjidhjen e mosmarrëveshjeve
	

	
	Neni 20–21 – Shlyerja e borxhit për individë
	Nuk parashikohet
	❌ Jo e përputhshme
	Neni 93/1 – Shlyerje brenda 3 viteve për debitorët e ndershëm
	

	Direktiva 2008/94/EC
	Neni 3 – Mbrojtja e të punësuarve në rast falimentimi
	Nuk ka dispozitë të veçantë
	❌ Jo e përputhshme
	Shtohet Kreu VIII/1 – Nenet 114/1–114/3
	Krijohet Institucioni i Garancisë

	
	Neni 4 – Llojet e përfitimeve të mbuluara
	Nuk përcaktohen
	❌ Jo e përputhshme
	Pagesa e pagave për 3 muaj + pushime dhe përfitime ligjore
	

	
	Neni 5 – Procedura për aplikimin
	Nuk parashikohet
	❌ Jo e përputhshme
	Neni 114/2 – Aplikimi brenda 6 muajve dhe pagesa brenda 60 ditëve
	

	Rregullorja (BE) 2015/848
	Neni 3 – Juridiksioni (COMI)
	Neni 6 (i pjesshëm)
	⚠️ Pjesërisht përputhshëm
	Mund të përmirësohet me përkufizime të reja për juridiksionin
	Përshkrimi i “qendrës së interesave kryesore” për subjektet ndërkombëtare

	
	Neni 24 – Regjistri i falimentimeve
	Nuk ekziston
	❌ Jo e përputhshme
	Parashikohet ngritja e një Regjistri Kombëtar publik dhe online
	Sipas standardeve të interoperabilitetit me BE



KONKLUZIONE:
· Legjislacioni shqiptar ka mangësi të theksuara në lidhje me parandalimin, ristrukturimin e hershëm dhe mbrojtjen e punonjësve, sipas standardeve të BE-së.
· Projektligji i propozuar adreson drejtpërdrejtë mangësitë në përputhje me direktivat dhe përgatit Shqipërinë për qasjen ndërkufitare dhe integrimin institucional në sistemin evropian të falimentimit.



TABELË E PËRAFRIMIT 
ME LEGISLACIONIN E BE
Fusha: Falimentimi dhe Ristrukturimi Parandalues

Kjo tabelë është përgatitur në kuadër të Planit Kombëtar për Integrimin Evropian (PKIE), me qëllim vlerësimin e përputhshmërisë së legjislacionit shqiptar me acquis të Bashkimit Evropian në fushën e falimentimit, mbrojtjes së të punësuarve dhe procedurave të ristrukturimit. Tabela përfshin analizën e detajuar të dispozitave përkatëse të BE-së dhe atyre kombëtare, bashkë me vlerësimin e përputhshmërisë, ndryshimet e propozuara, afatet e zbatimit dhe institucionet përgjegjëse.

	Dispozita përkatëse e BE-së
	Dispozita ekzistuese në ligjin shqiptar
	Përputhshmëria
	Ndryshimi i propozuar
	Afati i zbatimit
	Institucioni përgjegjës

	Direktiva (BE) 2019/1023
	Neni 4 – Qasja në kornizat parandaluese
	Nuk parashikohet

	Brenda 6 muajve

	Nuk përcaktohen
	❌ Jo e përputhshme
	Pagesa e pagave për 3 muaj + pushime të papaguara
	Brenda 12 muajve
	Institucioni i Garancisë (në ngritje)

	 
	Neni 5 – Procedura për aplikimin
	Nuk parashikohet
	❌ Jo e përputhshme

